
Shri Bagala Ashtottarashatanama Stotram

શ્રીબગલાષ્ટોત્તરશતનામસ્તોત્રમ્

ૐબ્રહ્માસ્ત્રરૂપિણી દેવી માતા શ્રીબગલામુખી ।
ચિચ્છિક્તિર્જ્ઞાનરૂપા ચ બ્રહ્માનન્દપ્રદાયિની॥ ૧॥
મહાવિદ્યા મહાલક્ષ્મી શ્રીમત્ત્રિપુરસુન્દરી ।
ભુવનેશી જગન્માતા પાર્વતી સર્વમઙ્ગલા ॥ ૨॥
લલિતા ભૈરવી શાન્તા અન્નપૂર્ણા કુલેશ્વરી ।
વારાહી છીન્નમસ્તા ચ તારા કાલી સરસ્વતી॥ ૩॥
જગત્પૂજ્યા મહામાયા કામેશી ભગમાલિની ।
દક્ષપુત્રી શિવાઙ્કસ્થા શિવરૂપા શિવપ્રિયા॥ ૪॥
સર્વસમ્પત્કરી દેવી સર્વલોક વશઙ્કરી ।
વેદવિદ્યા મહાપૂજ્યા ભક્તાદ્વેષી ભયઙ્કરી॥ ૫॥
સ્તમ્ભરૂપા સ્તમ્ભિની ચ દુષ્ટસ્તમ્ભનકારિણી ।
ભક્તપ્રિયા મહાભોગા શ્રીવિદ્યા લલિતામ્બિકા॥ ૬॥
મૈનાપુત્રી શિવાનન્દા માતઙ્ગી  ભુવનેશ્વરી ।
નારસિંહી   નરેન્દ્રા ચ નૃપારાધ્યા નરોત્તમા॥ ૭॥
નાગિની નાગપુત્રી ચ નગરાજસુતા ઉમા ।
પીતામ્બા પીતપુષ્પા ચ પીતવસ્ત્રપ્રિયા શુભા॥ ૮॥
પીતગન્ધપ્રિયા રામા પીતરત્નાર્ચિતા   શિવા ।
અર્દ્ધચન્દ્રધરી દેવી ગદામુદ્ગરધારિણી॥ ૯॥
સાવિત્રી ત્રિપદા શુદ્ધા સદ્યોરાગ વિવર્ધિની   ।
વિષ્ણુરૂપા જગન્મોહા બ્રહ્મરૂપા હરિપ્રિયા॥ ૧૦॥
રુદ્રરૂપા રુદ્રશક્તિશ્ચિન્મયી ભક્તવત્સલા ।
લોકમાતા શિવા સન્ધ્યા શિવપૂજનતત્પરા॥ ૧૧॥

ધનાધ્યક્ષા ધનેશી ચ નર્મદા ધનદા ધના ।
ચણ્ડદર્પહરી દેવી શુમ્ભાસુરનિબર્હિણી  ॥ ૧૨॥
રાજરાજેશ્વરી દેવી મહિષાસુરમર્દિની   ।
મધૂકૈટભહન્ત્રી દેવી રક્તબીજવિનાશિની॥ ૧૩॥
ધૂમ્રાક્ષદૈત્યહન્ત્રી ચ ભણ્ડાસુર વિનાશિની ।
રેણુપુત્રી મહામાયા ભ્રામરી ભ્રમરામ્બિકા॥ ૧૪॥
જ્વાલામુખી ભદ્રકાલી બગલા શત્રુનાશિની ।
ઇન્દ્રાણી ઇન્દ્રપૂજ્યા ચ ગુહમાતા ગુણેશ્વરી॥ ૧૫॥
વજ્રપાશધરા દેવી ઝ્વામુદ્ગરધારિણી  ।
ભક્તાનન્દકરી દેવી બગલા પરમેશ્વરી॥ ૧૬॥
અષ્ટોત્તરશતં નામ્નાં બગલાયાસ્તુ યઃ પઠેત્ ।
રિપુબાધાવિનિર્મુક્તઃ લક્ષ્મીસ્થૈર્યમવાપ્નુયાત્॥ ૧૭॥
ભૂતપ્રેતપિશાચાશ્ચ ગ્રહપીડાનિવારણમ્ ।
રાજાનો વશમાયાન્તિ સર્વૈશ્વર્યં ચ વિન્દતિ॥ ૧૮॥
નાનાવિદ્યાં ચ લભતે રાજ્યં પ્રાપ્નોતિ નિશ્ચિતમ્ ।
ભુક્તિમુક્તિમવાપ્નોતિ સાક્ષાત્ શિવસમો ભવેત્॥ ૧૯॥
॥ શ્રી રુદ્રયામલે સર્વસિદ્ધિપ્રદ-

બગલાષ્ટોત્તરશતનામસ્તોત્રં સમ્પૂર્ણમ્॥

